
				இப்பக்கம் மெய்ப்பு பார்க்கப்படவில்லை
நட்பியல் அதிகாரம் 80

கேட்டினும் உண்டு, ஒர் உறுதி-கிளைஞரை நீட்டி அளப்பது ஒர் கோல். 796 கெடுதல் வந்தாலும், அதனால் ஒரு நன்மை உண்டு. நண்பரின் இயல்பை (நிலத்தை நீட்டி அளக்கும் கோல் போல்) சரியாகத் தெரிந்து கொள்ளலாம்.

ஊதியம் என்பது ஒருவருக்கு பேதையார் கேண்மை ஒரீஇ விடல். 797 ஒருவனுக்கு லாபம் என்பது, அறிவு இல்லாதவருடன் கொண்டிருந்த நட்பிலிருந்து விலகி, அவரைக் கைவிடுவது.

உள்ளற்க, உள்ளம் சிறுகுவ! கொள்ளற்க, அல்லற்கண் ஆற்றறுப்பார் நட்பு ! 798 உள்ளம் வருந்துவதற்குக் காரணமான காரியங்களை நினைக்காமல் இருக்க வேண்டும். அதுபோல், துன்பம் ஏற்பட்ட போது, உதவி செய்யாதவரின் நட்பை வைத்துக் கொள்ள கூடாது.

கெடும் காலைக் கைவிடுவார் கேண்மை, அடும் காலை உள்ளினும், உள்ளம் சுடும். 799 கெடுதல் வரும் சமயத்தில், தன்னைக் கைவிட்டு ஒடுகின்றவரின் நட்பை, மரண காலத்தில் அந்தத் துரோகச் செயலை நினைத்தாலும் மனம் கொதிக்கும்.

மருவுக, மாசு அற்றார் கேண்மை ஒன்று ஈத்தும் ஒருவுக, ஒப்பு இலார் நட்பு ! 800 குற்றமற்றவருடைய நட்பை விட்டுவிடாமல், இணைத்துக் கொள்ள வேண்டும். பொருத்தமற்றவர் (ஒத்த பண்பு இல்லாத) நட்பை எதைக் கொடுத்தாவது விட்டு ஒழிக்க வேண்டும்.

